CA IEO-07 dau 16 de setembre de 2009 vèrs Prèus (sala comunala, 15.00)

Las personas presentas :

1. Gérard Betton

2. Denis Capian

3. Girard Leynaud

4. Marc Nouaille

5. Paul Reynouard

6. Jean Volle

Los absents excusats :

1. Gilbert Brawanski

2. Laurent Dols

3. Ludovic Dumas

4. Thierry Hours

5. Daidièr Issartèl

6. Mickaël Neyrolles

7. Danielle Vivat

Punts tractats :

LA CAMPANHA D’ADESION

– las adreiças de las personas (fisicas o moralas) interessadas per la lenga occitana qu’avèm l’ocasion d’acampar aquí o aquí [veire document en Annèxa 1] devon èsser mandadas au secretariat (denis.capian@wanadoo.fr) que s’encharja puèi d’assabentar aquel mond de las manifestacions occitanas

– s’agís de fidelizar de mond que se senton o se vòlon pas totjorn militants en lor bailant l’informacion necessària per nurrir lor esveja de lenga occitana

– aquò es en faire circular d’informacions utilas als occitanofòns au delai dau cercle abituau que lo mond ne vendràn a brojar de la pertinéncia d’una adesion a nòstra associacion

LA MANIFESTACION DE CARCASSONA

• Reglament de la question dau viatge en car :

– lo tablèu de las personas que son marcadas per prene lo car es presentat per lo Girard L. : per lo moment lo car es pas plen

– la question de la reservacion es estada reglada per lo Girard L.

– la participacion dau mond serà finalament de 27 € (Las associacions L’Agaram e La Faraça an d’ara enlai decidit la presa en charja d’una part d’aquela soma). 

– lo car s’entornarà de Carcassona pas pus lèu la fin de la manifestacion per que lo mond sián rintrats en Ardecha a una ora pas tròp tardiva

• Difusion de l’informacion sobre la manifestacion e lo viatge : 

– se decidís de modificar lo papeiron d’informacion en francés e de botar « retour à la fin de la manifestation » (en plaça de « retour dans la nuit »)

– aquel papeiron sièrv mai de comunicat que lo Denis s’encharja de tornar mandar en la premsa (en l’abséncia de la Danielle encharjada dau contacte amb la premsa) aube còpia als membres dau CA

– difusion de las bèlas afichas : n’i a totjorn de disponiblas au secretariat au prètz d’1 € las dètz

LA DEMANDA D’INTERVENCION DE L’ASSOCIACION « Oc’n’folk »

– Cèrchan un persona que puèscha intervenir doas oras per presentar Occitània (istòria, geografia, lenga,…) la deminja 27 de setembre vèrs La Chapèla Gralhosa (canton dès Cocoron)

– Lo JEAN foguèt primièr destinatari d’aquela demanda per lo responsable Charles Valette

– Nos pausa la question de la reactivitat en fàcia d’aquelas menas de demandas : aquò es per causa que chau téner a jorn la lista de nòstras personas ressorsas dins totes los domenis 

– Lo GIRARD L. s’encharja d’assegurar la prestacion a La Chapèla Gralhosa

– Lo DENIS sòna lo Sénher Valette per li dire de prene contacte amb lo Girard

– Sembla qu’aquí siam estats pro reactius, quand lo delai èra bravament cort : la circulacion de l’informacion intèrna a l’IEO 07 amauda de se melhorar quauque pauc.

l’ANNUARI OCCITAN 07

– aquel document de presentacion dels « servicis disponibles per los occitanofòns » que rèstan en Ardecha es gaireben complet per la partida « obradors e corses de lenga »

– lo secretariat lo manda tau coma es en cada membre de nòstra associacion departamentala per que se puèscha corregir las errors e completar las informacions (e començar de tapar los traucs badants de las autras partidas…)

– cadun pòt tornar au secretariat lo document degudament esmendat amb las informacions qu’a en sa possession : PER LO TRACTAMENT DE LAS MODIFICACIONS L’IDEAU SERIÁ QUE SIÁN ESCRITAS EN CAPITALA DIRÈCTAMENT SOBRE LO DOCUMENT

ACTUALITAT DE LAS ASSOCIACIONS

Los amics de Parlarem en Vivarés remenan que la Jornaa occitana de vèrs Auzon se farà aqueste an lo sandes 10 d’octòbre 2009, e que lo tèma ne serà : « Femna d’òc e d’aicí » [veire presentacion completa de la jornada en Annèxa 3]

La Ragaissa dès Veiràs e l’Agaram dès Juèsa prepausan aqueste an un cors de lenga que serà candidat a l’obtencion dau label PARLESC (acronim de « parlar legir escrire »). S’agirà donc d’una annada probatòria per eissaiar d’adesar los objectius d’un quasèrn de las charjas que i chabon sobretot de consideracions materialas de respècte de las nòrmas en vigor dins las associacions qu’aculhisson de mond en formacion.

Per la partida pedagogica d’aquel engatjament dins la labellizacion PARLESC una reünion mensuala de formacion de formators es prepausada lo segond mècres de cada mes (17.00 > 19.00) vèrs Privàs (contacte : ieo07@ieo-oc.org).

CALENDIÈR

Reünion venenta : lo sabtes 14 de novembre 2009 (lo luòc demòra de chausir).

Remarciam la comuna dès Prèus per la mesa a disposicion gratuita d’una sala plasenta e ben equipada e lo MARC de s’èsser despaitat per la reservar e de l’aver installada.

La reünion es clausa a 18.00.

Fait vèrs Privàs, lo mècres 16 de setembre

Denis Capian

Secretari de l’IEO 07

